
Apèsi sou program eta a apwouve 
(dapre chapit 74 la) 

Ouvriye nan metye konstriksyon 
Endistri konstrisyon an rete yonn nan pi gwo endistri k 
ap grandi, ki gen anpil djòb nan konstriksyon batiman, 
otowout ak devlopman teren, nan sèvis piblik ak pwojè 
anviwonman, tankou retire, ak al jete materyèl ki danjre, 
ak fè kontwòl ewozyon. 

Kisa etidyan yo aprann ak fè 
Depi nan kay pou yon sèl fanmi, rive nan « Big Dig » Boston an, endistri konstrisyon an depann sou fòs travayè 
ki gen talan nan plizyè kalite ekspètiz. Etidyan nan pwogram ouvriye metye konstriksyon yo aprann eleman 
fondamantal, nan sèvi avèk zouti e teknik yo itlize nan konstriksyon batiman, otowout  ak devlopman teren, nan 
pwojè sèvis piblik ak pwojè anviwonman, tankou retire ak al jete materyèl ki danjre ak fè kontwòl ewozyon. 

Pwogram ouvriye metye konstriksyon yo entwodui etidyan yo nan metye konstriksyon, tankou chapant, 
elektrisite, masonri, plonbri, soudi, vitrin, ak masonnen. Avèk eksperyans pratik yo fè, etidyan yo vin kalififye 
pou travay kòm travayè sou chantye konstriksyon - yo pran konesans sou sekirite kote y ap travay, li plan 
(modèl), travay ak materyèl konstrisyon, beton, epi jesyon materyèl ki gen danje an tout sekirite. 

Li obligatwa pou etidyan nan metye konstriksyon yo ranpli menm gwo estanda akademik yo, tankou elèv parèy 
yo ki nan lòt pwogram lekòl segondè yo (high school). Se Eta Massachusetts la ki etabli estanda sa yo. Epitou, 
pwogram yo ranfòse konesans akademik, tankou kominikasyon, matematik, jeni ak rezoud pwoblèm. 

Lisans ak sètifikasyon 
Pwogram yo prepare etidyan yo pou resevwa plizyè sètifika endistri a rekonèt, epi etidyan yo anjeneral ap 
gentan genyen yonn oswa plizyè nan sètifika sa yo avan yo diplome nan lekòl segondè (high school).  Egzanp : 

• 10 zè Konstriksyon, dapre OSHA 
• 30 tè Konstriksyon, dapre OSHA 
• Premye swen/fè kè a retounen bat ak fè poumon an mache/Defibrilatè ekstèn otomatik (First Aid/CPR/AED) 
• Konstriktè echafo – Itilizatè 

Opsyon apre lekòl segondè (High School) 
Pwogram eta a apwouve yo (dapre Chapit 74 la) bay fòmasyon egzat yo egzije pou yon djòb nivo debitan, nan 
domèn sa a yo rechèche anpil. Men kèk opsyon nan karyè ki posib nan domèn ouvriye nan metye konstriksyon. 

Diplòm lekòl segondè 
(Diplòm High School) 

• Ouvriye nan konstriksyon 
• Operatè ekipman lou 
• Antretyen otowout  

Aprantisaj 
(Aprann pandan y ap 
peye pou w travay) 

• Ebenis 
• Plonbye/Montè tiyo 
• Travayè fè ak asye 

Diplòm nivo lisans 
(Bachelor's Degree) 

(4 tran inivèsite) 

• Apantè 
• Enjenyè sivil 
• Manadjè konstrisyon 

Kesyon pou w poze yon pwogram w ap panse antre ladan l 
1. Ki eksperyans travay ou ofri etidyan yo - nan lekòl, oswa avèk yon anplwayè ? 
2. Ki pwochen etap ki kouran pou diplome nan pwogram sa a, epi ki sipò ou ba yo, 

pou yo atenn etap sa yo ? 
Aprann konnen ki diferans ki genyen ant pwogram eta a apwouve yo 
(dapre chapit 74) e pwogram nan lokalite a : 

http://www.doe.mass.edu/ccte/cvte/cte-families/state-vs-local.html

